
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՆՈՅԵՄԲԵՐԻ  21-Ի N 1815-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ֆինանսների նախարարություն
	
17-01-2025թ.
№ 01/2-1/626-2025

	ՀՀ փոխվարչապետի ս.թ. հունվարի 13-ի թիվ 02.1/60.2/765-2025 հանձնարարականի կատարման կապակցությամբ, Հայաստանի Հանրապետության կառավարության 2024 թվականի նոյեմբերի 21-ի թիվ 1815-Ն որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է

	ՀՀ պետական եկամուտների կոմիտե

	19-07-2024թ.
N 01/3-2/45138-2024

	
[bookmark: _Hlk150943691]«Հայաստանի Հանրապետության կառավարության 2024 թվականի նոյեմբերի 21-ի N 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծով ՀՀ պետական եկամուտների կոմիտեի 17․12․2024թ․ N 01/3-2/80081-2024 գրությամբ բարձրացված խնդիրների կարգավորման նպատակով առաջարկվում է սահմանել մեխանիզմ, համաձայն որի՝ տնտեսվարողները կդիմեն ՀՀ էկոնոմիկայի նախարարություն, որից հետո վերջինիս կողմից դիմումը կներկայացվի ՀՀ պետական եկամուտների կոմիտե՝ սահմանափակման նկատմամբ հսկողության իրականացման նպատակներով։
Վերոգրյալի առնչությամբ հայտնում ենք, որ առաջարկվող մեխանիզմը չի լուծում բարձրացված խնդիրները, քանի որ ՀՀ կառավարության 2024 թվականի նոյեմբերի 21-ի N 1815-Ն որոշման (այսուհետ՝ Որոշում) 2-րդ կետով սահմանվել է, որ Հայաստանի Հանրապետության պետական եկամուտների կոմիտեն հանդիսանում է լիազոր մարմին՝ որոշման կիրարկման իմաստով, իսկ որոշման հավելվածով ՀՀ պետական եկամուտների կոմիտեի կողմից մաքսային հայտարարագրերի գրանցմամբ կամ «Մաքսային տարանցում» մաքսային ընթացակարգի ավարտով փոխկապակցված՝ արգելքի նկատմամբ հսկողության դրույթները մնացել են անփոփոխ: Նշվածի արդյունքում, ապրանքների հայտարարագրի ներկայացումից հետո ապրանքները ենթակա են բացթողնման մաքսային մարմինների կողմից Եվրասիական տնտեսական միության մաքսային օրենսգրքի 119-րդ հոդվածով սահմանված ժամկետներում, ինչը փոխկապակցված չէ Որոշման հավելվածում լրացվող նոր՝ 2․4-րդ կետով նախատեսված փաստաթղթերի ՀՀ պետական եկամուտների կոմիտե ներկայացման հետ։ Բացի նշվածից, Նախագծով նախատեսված չէ Որոշման հավելվածի 2-ից 7-րդ և Նախագծով լրացվող նոր գործառնությունների միջև հաջորդականությանն առնչվող որևէ կարգավորում։
Հաշվի առնելով նշվածը, առաջարկում ենք Նախագծով լիազոր մարմնի մասով համապատասխան փոփոխություն կատարել Որոշման 2-րդ կետում՝ լիազոր մարմին նախատեսելով ՀՀ էկոնոմիկայի նախարարությանը։ Միաժամանակ, առաջարկում ենք վերախմբագրել Որոշման հավելվածով հաստատված ընթացակարգի 2-ից 7-րդ կետերը՝ նախատեսելով, ոչ թե մաքսային հայտարարագրերի գրանցման կամ «Մաքսային տարանցում» մաքսային ընթացակարգի ավարտի հանգամանքով պայմանավորված ապրանքների ներմուծման թույլտվության մեխանիզմ, այլ՝ լիազոր պետական մարմնի կողմից նախապես տրամադրված թույլտվության հիման վրա ապրանքների ներմուծման նորմեր։ Միաժամանակ, առաջարկում ենք նախատեսել նաև, որ ներմուծման թույլտվությունը կներկայացվի մաքսային մարմիններին ապրանքների` մաքսային սահմանը հատելուց հետո` Եվրասիական տնտեսական միության մաքսային տարածք ապրանքների ժամանման հետ կապված գործառնությունների իրականացման շրջանակներում ներկայացվող փաստաթղթերի հետ միասին։
Վերոգրյալ դրույթների սահմանման պարագայում Որոշման հավելվածի 8-րդ կետով ՀՀ պետական եկամուտների կոմիտեի կողմից ՀՀ էկոնոմիկայի նախարարությանը տեղեկատվություն ներկայացնելու անհրաժեշտությունը չի առաջանա, ինչով պայմանավորված՝ տվյալ նորմն առաջարկում ենք ճանաչել ուժը կորցրած։
2․ Նախագծով լրացվող՝ Որոշման հավելվածի 2․5-րդ կետով նախատեսված կարգավորումը խնդրահարույց է։ Մասնավորապես, տվյալ կարգավորման բովանդակությունից հստակ չէ, թե որ քանակի նկատմամբ է կիրառվելու կրկնակի նվազեցման նորմը, քանի որ Որոշման մեջ և Նախագծում առկա չեն հայտատուին նախապես սահմանված քանակներով թույլտվությունների տրամադրմանը վերաբերող կարգավորումներ։ Միաժամանակ, տվյալ կարգավորման պահպանվածության նկատմամբ հսկողության իրականացումը նույնպես խնդրահարույց է, քանի որ ապրանքների ներմուծման քանակների կրկնակի նվազեցման նորմը փոխկապակցված է ապրանքների հաջորդ ներմուծման հետ, որը կարող է կատարված լինել նախքան խախտման հանգամանքի բացահայտումը և նույն թույլտվության շրջանակներում։
Հաշվի առնելով վերոգրյալը՝ տվյալ կարգավորման պահպանման նպատակահարմարության դեպքում, առաջարկում ենք ապրանքների ներմուծման քանակների նվազեցման նորմը փոխկապակցվածության մեջ դնել ոչ թե ապրանքների հաջորդ ներմուծման, այլ՝ հաջորդ անգամ տվյալ տնտեսվարողին ներմուծման թույլտվության տրամադրման հետ։


	




Ընդունվել է








































Ընդունվել է





	ՀՀ մրցակցության պաշտպանության հանձնաժողով

	16-01-2025թ. 
N ԳԳ/24-2025

	«Հայաստանի Հանրապետության կառավարության 2024 թվականի նոյեմբերի 21-ի թիվ 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Մրցակցության պաշտպանության հանձնաժողով հայտնում է հետևյալը․
Նախագծի 2․5 կետի համաձայն՝ «Բուծման նպատակով ներմուծված ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակի կենդանի խոզերի նշանակման կետ հասնելուց հետո անցկացվում է առնվազն 21 օր տևողությամբ կարանտին, իսկ սպանդի նպատակով ներմուծված ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակի կենդանի խոզերը նշանակման կետ հասնելուց հետո ենթարկվում են սպանդի 72 ժամից ոչ ուշ՝ համաձայն Մաքսային միության հանձնաժողովի 2010 թվականի հունիսի 18-ի «Եվրասիական տնտեսական միությունում անասնաբուժասանիտարական միջոցների կիրառման մասին» թիվ 317 որոշման դրույթների։ Հայտատուի կողմից վերոնշյալ դրույթների խախտման դեպքում, ամեն հաջորդ ներմուծման ժամանակ թույլատրվող գլխաքանակը ենթակա է կրկնակի նվազման»։
   Նշված կարգավորումը խնդրահարույց է այն տեսանկյունից, որ տնտեսավարող սուբյեկտի կողմից ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակի կենդանի խոզերի ներմուծում հետագայում չիրականացնելու դեպքում՝ արդեն իսկ կատարված խախտման համար որևէ իրավական հետևանք չի առաջանում:

	
Ընդունվել է։


	ՀՀ արդարադատության նախարարություն
	15․ 01․  2025թ
N /27․1/1468-2025

	Ի պատասխան Ձեր՝ 2025 թվականի հունվարի 13-ի թիվ  /60․2/765-2025 գրության՝ կից ներկայացվում է «Հայաստանի Հանրապետության կառավարության 2024 թվականի նոյեմբերի  21-ի N 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության արդարադատության նախարարության պետական փորձագիտական եզրակացությունը: 

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2024 թվականի նոյեմբերի  21-ի N 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2024 թվականի նոյեմբերի  21-ի N 1815-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Նախագծի 1-ին կետի 1-ին ենթակետում անհրաժեշտ է հստակ նշել, թե Հայաստանի Հանրապետության կառավարության 2024 թվականի նոյեմբերի 21-ի N 1815-Ն որոշման հավելվածում (այսուհետ՝ Որոշման Հավելված) որտեղ են նախատեսվում լրացնել՝ 2.1.-2.5-րդ կետերը և 9-րդ կետը:
2. Նախագծում անհրաժեշտ է նախատեսել դրույթ, համաձայն որի՝ Որոշման Հավելվածի 2-րդ կետում հստակ կնշվի, թե ովքեր են համարվում հայտատուներ, միաժամանակ փակագծերում նշելով կրճատ տարբերակը, նկատի ունենալով, որ Նախագծի 1-ին կետի 1-ին ենթակետով լրացվող «2.1. կետում» անհասկանալի է թե ովքեր են հայտատուները:
3. Նախագծի 1-ին կետի 1-ին ենթակետով լրացվող «2.1. կետում» սահմանվել է Հայաստանի Հանրապետության էկոնոմիկայի նախարարության (այսուհետ՝ նախարարություն) անվանման կրճատ տարբերակը, նկատի ունենալով, որ Որոշման Հավելվածի 8-րդ կետում կիրառված է նախարարության լրիվ անվանումը, անհրաժեշտ է Նախագծում նախատեսել դրույթ, համաձայն որի՝ Որոշման Հավելվածի 8-րդ կետում Հայաստանի Հանրապետության էկոնոմիկայի նախարարության լրիվ անվանումը կփոխարինվի կրճատ տարբերակով:
4. Նախագծի 1-ին կետի 1-ին ենթակետով լրացվող «9-րդ կետում» ապահովելով իրավական որոշակիության սկզբունքը անհրաժեշտ է հստակեցնել, թե որ «որոշման» մասին է խոսքը, միաժամանակ անհրաժեշտ է «9-րդ կետի» վերջում կիրառված «»:» կետադրական նշանը փոխարինել «:»:» կետադրական նշանով:
5. Նախագծում անհրաժեշտ է նախատեսել առանձին դրույթ, որի համաձայն՝ Որոշման Հավելվածը կլրացվի N 1 Ձևով՝ համաձայն հավելվածի:
6. N 1 Ձևում 4-րդ կետից հետո սահմանված նախադասությունը անհրաժեշտ է համարակալել, նկատի ունենալով՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:


	
















Ընդունվել է։




Ընդունվել է։




Ընդումվել է։






Ընդունվել է։




Ընդունվել է։



Ընդունվել է։






	Ֆինանսատնտեսական նախարարական կոմիտեի 2025 թվականի մարտի 7-ի նիստի ընթացքում ՀՀ արդարադատության նախարարության կողմից
արված ասռաջարկություններ
	Արձանագրության 
№ ԿԱ/73-2025, 7-րդ կետ

	

1․ Որոշման նախագծի նախաբանում «34-րդ» բառից հետո ավելացնել «37-րդ» բառը․ 

2․ Որոշման նախագծի 1-ին կետից հանել «և լրացումները» բառերը․  

3․ Որոշման նախագծի հավելվածին կից Դիմումում «Ներկայացված տեղեկությունների իսկությունը հաստատում եմ:» բառակապաակցությունը համարակալել։  
	

Ընդունվել է։


Ընդունվել է։

Ընդունվել է։






